ՀԻՄՆԱՎՈՐՈՒՄ

ՄԱՐԶԵՐԻ ՏՆՏԵՍԱԿԱՆ ԶԱՐԳԱՑՄԱՆ ՆԵՐՈՒԺԻ ԳՆԱՀԱՏՄԱՆ ՄԵԹՈԴԱԲԱՆՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ


1.	Անհրաժեշտությունը
	Մարզերի տնտեսական զարգացման ներուժի գնահատման մոտեցումների մշակումը և օրենսդրորեն հաստատումը բխում է Հայաստանի Հանրապետության կառավարության 2012 թվականի փետրվարի 2-ի <<Հայաստանի Հանրապետության տարածքային զարգացման հայեցակարգով նախատեսված տարածքային զարգացման միջոցառումների ծրագիրը հաստատելու մասին>> N 135–Ն որոշման 5-րդ կետից, ինչպես նաև նախատեսված է նաև Հայաստանի Հանրապետության կառավարության 2015 թվականի հունվարի 15-ի <<Հայաստանի Հանրապետության կառավարության 2015 թվականի գործունեության միջոցառումների ծրագիրը և գերական խնդիրները հաստատելու մասին>> N 111-Ն որոշման N 1 հավելվածի 45-րդ կետով:

2. Ընթացիկ իրավիճակը և խնդիրները
Հայաստանի Հանրապետությունում մարդկային աղքատության մակարդակի կրճատումը հանդիսանում է ՀՀ կառավարության առաջնահերթ և գերակա խնդիրներից մեկը:
	Տնտեսության զարգացման ներկա փուլում տարածաշրջանային քաղաքականության կարևորագույն խնդիր է համարվում ՀՀ մարզերի և համայնքների սոցիալ-տնտեսական զարգացման մակարդակների մեղմացումը, որի լուծման հիմնական ուղղությունների մեկը տարածքային միավորների /մարզերի և համայնքների/ տնտեսական զարգացման ներուժի (ռեսուրսների) արդյունավետ օգտագործումն է: 
	Հայաստանի Հանրապետության տարածքային միավորների տնտեսական զարգացման ներուժը, դա տվյալ տարածքային միավորի առկա բնական և աշխատանքային ռեսուրսների արդյունավետ օգտագործման պարագայում արդյունք ստեղծելու հնարավորությունն է:
	Տնտեսական զարգացման ներուժի նման ընկալման պարագայում այն պայմանավորված է երկու գործոններով՝ օբյեկտիվ և սուբյեկտիվ: Օբյեկտիվ գործոնը դա բնական, նյութական, աշխատանքային ռեսուրսների ամբողջությունն է, որոնք ներգրավված են կամ ինչ-որ պատճառներից ելնելով ներգրավված չեն արտադրության մեջ, սակայն իրական հնարավորություն ունեն ներգրավված լինելու: Սուբյեկտիվ գործոնը դա տվյալ տարածքային միավորում անհատների կամ կոլեկտիվի կարողություններն են այդ ռեսուրսներն արդյունավետ օգտագործելու: Տվյալ մեթոդաբանությունում գնահատվում է միայն օբյեկտիվ գործոնի բաղադրիչը՝ ռեսուրսային ներուժը (ռեսուրսաապահովվածությունը), որը հնարավորություն կտա ստանալ մարզերի ռեսուրսաապահովվածության վարկանիշային գնահատականներ և մարզերում ստեղծված արդյունքի հիման վրա գնահատել մարզերի տնտեսական գործունեության համեմատական արդյունավետությունը:
	Տարածաշրջանային քաղաքականության շրջանակներում ծրագրերի իրականացման գործընթացներում այդ պահանջները կարելի է բավարարել միայն տարածքային միավորների վերաբերյալ անհրաժեշտ տեղեկատվության և բազմաչափ ու բազմակողմ գնահատման համակարգ ունենալու պայմաններում:

	
3. Կարգավորման նպատակը և ակնկալվող արդյունքը
	Սույն մեթոդաբանության հիմնական նպատակն է բացահայտել այն տարածքային միավորները, որոնց ռեսուրսային հնարավորություններն ավելի բարձր են, քան նրանց տնտեսական զարգացման մակարդակը, երկրում իրականացվող ծրագրերը դարձնել հասցեական և դրանք իրականացնել այն մարզերում, որոնց տնտեսական զարգացման ներուժի վարկանիշն ավելի բարձր է, քան տնտեսական զարգացման մակարդակը: 
	   Առկա է նաև համայնքները նկարագրող համապատասխան տեղեկատվական բազա: Ըստ էության առկա է համապատասխան գործիքակազմ, որի միջոցով հնարավոր է ոչ միայն գնահատել աղքատությունը, այլ նաև վեր հանել  այն խնդիրները, որոնցով պայմանավորված տվյալ համայնքը հանդիսանում է աղքատ: Նշվածը հնարավորություն է տալիս իրականացնելու աղքատության մակարդակը կրճատող նպատակային ծրագրեր:



                           
           Նախարար՝                                                                  

                                                                                     Ա. Երիցյան

